
Annotatsiya. Mazkur maqolada hududiy turizm 

salohiyatini boshqarishning metodologik masalalari 

yoritilgan. Hududiy turizm salohiyatini boshqaruv mexanizmi 

davlat va xususiy sektor tomonidan qoʻllab-quvvatlash, shu 

jumladan turizm sohasini doimiy monitoring qilish bilan 

samarali ishlaydigan turli xil usul va vositalar uslubiy jihatdan 

ochib berilgan. 

 Kalit soʻzlar. Salohiyat, iqtisodiy salohiyat, sifat, 

gorizontal integratsiya, iqtisodiy samaradorlik, vosita, usul, 

tizim.  

Аннотация. В данной статье освещены 

методологические вопросы управления потенциалом 

регионального туризма. Методологически выявлены 

различные методы и средства, с помощью которых 

механизм управления потенциалом регионального 

туризма эффективно работает при поддержке 

государственного и частного секторов, включая 

постоянный мониторинг туристской отрасли. 

Ключевые слова. потенциал, экономический 

потенциал, качество, горизонтальная интеграция, 

экономическая эффективность, инструмент, метод, 

система. 

Annotation. This article highlights the methodological 

issues of managing the potential of regional tourism. 

Methodologically, various methods and means have been 

identified by which the mechanism for managing the potential 

of regional tourism works effectively with the support of the 

public and private sectors, including constant monitoring of 

the tourism industry. 

Keywords. potential, economic potential, quality, 

horizontal integration, economic efficiency, tool, method, 

system. 

КИРИШ  

Jahonda turizm sohasini 

rivojlantirishda turistik hududlarning 

iqtisodiy salohiyatini hisobga olgan 

holda turizm industriyasi va 

infratuzilmasini rivojlanish 

samaradorligini oshirishga 

yoʻnaltirilgan ilmiy izlanishlar ustuvor 

darajada amalga oshirilmoqda. Turizm 

infratuzilmasini rivojlantirish hozirgi 

paytda turizm yoʻnalishlarning 

raqobatbardoshligini oshirish uchun 

muhim ahamiyat kasb etmoqda, turizm 

oqimlar hajmi va nafaqat turizm 

sohasining, balki butun mintaqaning 

iqtisodiy koʻrsatkichlariga taʼsir 

koʻrsatmoqda. Hududlarda turizm 

faollikning oʻsishi turizm infratuzilmani 

rivojlantirishga oʻzgartirishlar kiritish, 

uning sifat komponentlarini yaxshilash 

zaruratini tugʻdirmoqda.  

Hududiy turizm salohiyatini 

boshqarishni har tomonlama tahlil qilish 

natijalari iqtisodiy salohiyatni 

shakllantirish va undan foydalanish 

jarayonlarini boshqarishning tubdan 

yangi darajasiga oʻtish zarurligini 

belgilab beradi. Mamlakatimizda 

iqtisodiy islohotlarni amalga oshirish 

jarayonida turizm sohasida mavjud 

salohiyatdan samarali foydalanish 

hisobiga mamlakat iqtisodiy oʻsishini 

taʼminlashga keng eʼtibor qaratilmoqda. 

Oʻzbekiston Respublikasi 

Prezidentining 2022-yil 28-yanvarda 

PF-60-sonli “2022–2026-yillarga 

moʻljallangan Yangi Oʻzbekistonning 

taraqqiyot strategiyasi toʻgʻrisida”gi 

Farmoni bilan tasdiqlangan 2022 — 

2026-yillarga moʻljallangan Yangi 

Oʻzbekistonning taraqqiyot 

strategiyasining uchinchi “Milliy 

iqtisodiyotni jadal rivojlantirish va 

yuqori oʻsish surʼatlarini taʼminlash” 

ustuvor yoʻnalishida “Oʻzbekiston 

boʻylab sayohat qiling” dasturi doirasida 

mahalliy sayyohlar sonini 12 million 

nafardan oshirish hamda respublikaga 

tashrif buyuradigan xorijiy turistlar 

sonini 9 million nafarga yetkazish” 35-

maqsadi belgilandi [2]. Shu nuqtayi 

nazardan, bugungi hududiy turizm 

salohiyatini boshqarish va rivojlantirish 

strategiyasi takomillashtirish  dolzarb 

masala hisoblanadi. 

Tadqiqot mavzusining 

oʻrganilganlik darajasi. Oʻzbekiston 

Respublikasining 2019-yil 18-iyulda 

qabul qilingan “Turizm toʻgʻrisida”gi 

Qonuni[1] ga muvofiq turizm 

sohasining asosiy yoʻnalishlari 

quyidagilar hisoblanadi:  

−  mazkur sohani mamlakat 

iqtisodiyotining strategik tarmogʻi 

sifatida rivojlantirish; 

− sayohatlarni amalga oshirish 

chogʻida fuqarolarning dam olish, erkin 

harakatlanishga boʻlgan huquqlarini va 

boshqa huquqlarini taʼminlash; 

− turistik resurslardan oqilona 

foydalanish va ularni saqlash; 

− normativ-huquqiy bazani 

takomillashtirish; 

− ichki turizmni rivojlantirish, 

shu jumladan ijtimoiy turizmni 

rivojlantirish doirasida bolalar, yoshlar, 

keksalar, shuningdek nogironligi 

boʻlgan shaxslar va aholining kam 

taʼminlangan qatlamlari uchun turizm 

hamda ekskursiyalarni tashkil etish 

uchun zarur shart-sharoitlar yaratish; 

− turizm sohasiga 

investitsiyalarni jalb qilish va 

investitsiyalar kiritish uchun qulay shart-

sharoitlar yaratish; 

− mazkur sohada davlat-xususiy 

sheriklikni rivojlantirish; 

− tadbirkorlik subyektlari uchun 

turistik xizmatlar bozorida teng 

imkoniyatlar yaratish;  

− turizm sohasining subyektlariga 

soliq va bojxona imtiyozlarini belgilash 

orqali ragʻbatlantirish;  

− turistlar va ekskursantlarning 

xavfsizligini, ularning huquqlari, 

erkinliklari hamda qonuniy manfaatlari 

va mol-mulki himoya qilinishini 

taʼminlash; 

− ilmiy tadqiqotlarni tashkil etish 

va rivojlantirish; 

−  kadrlarni tayyorlash, qayta 

tayyorlash va ularning malakasini 

oshirish; 

− xalqaro hamkorlikni 

rivojlantirish; 

− Oʻzbekiston Respublikasining 

turizm uchun jozibador mamlakat 

sifatidagi nufuzini oshirish; 

− turizm sohasi subyektlarini ular 

turistik bozorlarda milliy turistik 

mahsulotni targʻib qilishida davlat 

tomonidan qoʻllab-quvvatlash;  

− ilgʻor innovatsion va axborot-

kommunikatsiya texnologiyalari joriy 

etilishini ragʻbatlantirish;  

− turistik zonalar va turistik 

klasterlarning rivojlantirilishini 

ragʻbatlantirish. 

Turizm sohasi faoliyatining ilmiy 

gʻoyalari va konseptual asoslari koʻplab 

mahalliy K.X.Abduraxmonov [6], 

N.T.Tuxliyev [Ошибка! Источник 

ссылки не найден.], M.Q.Pardayev 

[9], I.S.Tuxliyev [10], A.A.Eshtayev 

[13], M.T.Aliyeva [7], A.N.Norchayev 

[8], B.Sh.Safarov [11] kabi iqtisodchi 

olimlar ilmiy-tadqiqot ishlarini olib 

bormoqdalar. 

Oksford lugʻatida iqtisodiy 

salohiyat bu – raqobatbardoshlikni 

taʼminlaydigan quvvat va imkoniyat 

darajasi deb taʼrif berilgan boʻlsa, 

boshqa manbada iqtisodiy salohiyat 

“xalq xoʻjaligi tarmoqlarining maʼlum 

davr mobaynida kapital qurilishni 

amalga oshirish, yuk tashish va aholiga 

xizmat koʻrsatish qobiliyatlari 

majmuasi” deb izohlangan. Bir qator 

ilmiy tadqiqotchilarda iqtisodiy 

salohiyat yuzasidan turlicha talqinlar 

mavjud. Jumladan, A.Yu.Chalenko: 

“Iqtisodiy salohiyatni mavjud boʻlgan 

resurslar toʻplami, shuningdek, 

korxonalar va tashkilotlarning xoʻjalik 

faoliyati va iqtisodiy munosabatlari 

natijasi deb tavsiflagan” [14]. 

N.Batirova fikriga koʻra “iqtisodiy 

salohiyatning hajmi ishlab chiqarish 

kuchlarining rivojlanganligini, 

mamlakatning raqobatbardoshligini, 

korxonalarning kapitallashuv darajasini 

koʻrsatadi” [3]. 

Turizm sohasi resurs salohiyati 

ushbu sohani rivojlantirish uchun juda 

muhimdir. Turizm sohasi resurs 

salohiyatining mohiyatini va uning 

iqtisodiy oʻsishdagi rolini aniqlashning 

asosiy nazariy yondashuvlarini 

oʻrganish dolzarb ahamiyat kasb etadi. 

Koʻpchilik iqtisodchi olimlarning 

taʼkidlashicha, resurs nuqtayi nazaridan 

iqtisodiy salohiyat iqtisodiy tizim uchun 

mavjud boʻlgan resurslarning miqdori va 

sifatning jamlanmasi sifatida qaraladi. 

Iqtisodiy salohiyat moddiy, nomoddiy, 

mehnat va axborot resurslari tarkibiy 

qismi sifatida tasniflanadi. Ularning 

ayrimlarini  keltirib oʻtamiz. 

A.Abduvohidov taʼkidlashicha: 

“Mamlakatimizda turizm salohiyatini 

dunyoga namoyon qilishda, xalqaro 

turistik oqimlarni barqarorlashtirish, uni 

mavsumiylik xususiyatlaridan holi qilish 

maqsadida internet tarmogʻi orqali 

turistik salohiyatimizni koʻrsatib 

beruvchi veb sahifalarni xalqaro 

tajribalar asosida oʻzgartirib borish 

lozim” [5]. 

Resurs yondashuvi nuqtai 

nazardan D.Sh.Odinayev 

taʼkidlashicha: “Iqtisodiy salohiyat 

mintaqaning aholi turmush darajasini 

yaxshilash maqsadida resurslar 

majmuidan, mavjud va kelajakdagi 

iqtisodiy tizimning(boshqaruv) 

xususiyatlaridan, geografik joylashuv 

va tabiatdan samarali va oqilona 

foydalana olishga boʻlgan imkoniyati va 

quvvati” [4].  

“Mahalliy olimlar rekreatsion 

tarmoqni dam oluvchining sarflagan 

jismoniy, aqliy va maʼnaviy kuchini 

hamda salomatligini va ish qobiliyatini 

tiklashga, intellektual salohiyatini 

yuksaltirishga qaratilgan xizmatlarni 

koʻrsatishga moʻljallangan korxona, 

tashkilot va muassasalar (dam olish 

zonalari, rekreatsion parklar, tibbiy 

muassasalar, turistik firmalar, sunʼiy suv 

havzalari, ovchilar, baliqchilar uylari, 

sanatoriy va kurortlar kabi) majmui, deb 

hisoblaydi. Rekreatsion tizim esa 

rekreatsion faoliyatni amalga oshirishda 

qoʻllaniladigan barcha subyektlar 

(sogʻlomlashtirish, davolanish, dam 

olish muassasalari, turizm va u bilan 

bogʻliq subyektlar, turizmga xizmat 

qiluvchi infratuzilma kabilar) 

majmui”[18] degan fikrlarni bildiradi. 

T.G.Xramsova oʻzining 

tadqiqotlar metodologiyasiga doir 

kuzatishlarida shunday fikrlarni 

bildiradi: “Salohiyat nafaqat resurslar 

miqdori, balki ulardagi maʼlum bir 

yoʻnalishda tizimni rivojlantirish 

imkoniyati ekanligini, masalan 

mexanikada ham potensial energiya 

kinetik energiyaga aylanadi, 

iqtisodiyotda ham salohiyatni  amalga 

oshirish faoliyat natijalarida 

mujassamlanadi”[15]. 

K.M.Misko hududlarning zaxira 

imkoniyatlari haqida fikr yuritar ekan, 

uning fikricha, “salohiyat – bu 

oʻrganilayotgan obyektdan samarali 

foydalanishning ichki, yashirin 

imkoniyatlari haqidagi imkoniyatlar 

chegarasi boʻlib, ularni miqdoriy 

aniqlash va oxir-oqibat amaliy 

faoliyatning maqbul sharoitida amalga 

oshirish mumkin” [16] degan izohni 

beradi. 

Bu kabi fikrlar “Rus tilining izohli 

lugʻati” mualliflari  S.I.Ojegov va 

N.Yu.Shvedovalar : “Salohiyat – bu 

baʼzi bir jihatdan kuchning darajasi, 

baʼzi vositalar, imkoniyatlarning 

umumiyligi” [17] sifatida izohlaydilar. 

Tadqiqot metodologiyasi. Ushbu 

maqolada qiyosiy tahlil hamda induksiya 

va deduksiya baholash usullaridan 

foydalanildi. Qiyosiy usuldan 

foydalanilib, xorijiy  turizm sohasida 

iqtisodiy salohiyatga doir maʼlumotlar 

asosida ularni prognoz koʻrsatkichlar 

asosida shakllantirilib ilmiy xulosalar 

berildi. 

Tahlil va natijalar. Innovatsion 

iqtisodiyot sharoitida turistik 

korxonalarning iqtisodiy salohiyati 

faoliyatining strategik vazifasi uzoq vaqt 

davomida ishlab chiqarish va xoʻjalik 

faoliyatini samarali resurslar bilan 

taʼminlashdan iborat. Shu nuqtayi 

nazardan, hududiy turizm salohiyatini 

boshqarishda hududiy turizm sohasini 

rivojlantirish shartlari muhim ahamiyat 

kasb etadi. Quyida 1-rasmda hududiy 

turizm salohiyatni rivojlantirish shartlari 

keltirilgan.  

1-rasm 

1-rasm. Hududiy turizm salohiyatni rivojlantirish shartlari 

Hududiy turizm salohiyatini 

roʻyobga chiqarish shartlari turizmni 

rivojlantirish uchun zarur shart-

sharoitlarni umumlashtirish natijalari 

asosida ularni 3 qismga, yaʼni  

moliyaviy, huquqiy va resurs shartlariga 

boʻlinadi. 

Turizmni rivojlantirish shartlari 

va turistik salohiyatni amalga oshirish 

shartlari oʻrtasidagi muvofiqlikni 

taʼminlash uchun turistik salohiyatni 

rivojlantirish holati va natijalarini 

miqdoriy aniqlashga imkon beradigan, 

shuningdek xizmatlarni taqdim etishning 

yagona sifat standartlarini asoslaydigan 

baholash usulidan foydalanish taklif 

etiladi. 

Hududlarda turizm salohiyatini 

rivojlantirish muammolarini oʻrganish  

turizmni boshqarish mexanizmidagi 

tizimni tashkil etuvchi asosiy 

elementlarni aniqlashga imkon berdi (2-

rasm). 

Hududiy turizm salohiyatini 

boshqaruv mexanizmi davlat va xususiy 

sektor tomonidan qoʻllab-quvvatlash, 

shu jumladan turizm sohasini doimiy 

monitoring qilish bilan samarali 

ishlaydigan turli xil vositalar orqali 

amalga oshiriladi. Bu mexanizmning 

ishlashidagi kamchiliklar va yuzaga 

HUDUDIY TURIZM SALOHIYATINI RIVOJLANTIRISH SHARTLARI 

Turizm salohiyatini boshqarish baholash usuli 

Moliyaviy 

Huquqiy-meʼyoriy 

Resurs Davlat, nodavlat (xususiy) 

qoʻllab-quvvatlash 

Foyda 

Kreditlar, 

grantlar, 

Investitsiya 

Tabiiy 

Mulk huquqlari 

Intellektual 

Moddiy 

Byudjet 
 

Narxlar 

chegarasi 

Turistik salohiyatni 

shakllanishi va rivojlanishi  

 

Turistik 

distenatsiyalarni 

rivojlantirish 

Turistik obyektlardan 

samarali foydalanish 
Hududiy turizm 

salohiyatini rivojlantirish 

natijalari 

Korxonalarni 

turizm biznesiga 

jalb qilish, 

resurslar bilan 

taʼminlash. 

Viloyat shahar va 

tumanlarida 

turizmni 

rivojlantirish 

uchun teng 

Turistik resurslardan 

oqilona foydalanish 

keladigan muammolarni oʻz vaqtida 

aniqlash va bartaraf etish, shuningdek, 

har bir aniq holat uchun zarur 

vositalardan foydalangan holda 

sayyohlarning oʻzgaruvchan 

ehtiyojlariga muvofiq turistik 

salohiyatni boshqarishda innovatsion 

texnologiyalardan foydalanish imkonini 

beradi. Shuningdek, quyidagi 

jarayonlarni amalga oshirishni taqozo 

qiladi: 

hududlarda turizm sohasida davlat 

mulkini samarali boshqarish; 

turar joy binolari va boshqa 

turistik infratuzilmani muvaffaqiyatli 

rivojlantirish uchun zarur shart-

sharoitlarni yaratish; 

turizm infratuzilmasini 

rivojlantirishga investitsiya kiritadigan 

mahalliy va xorijiy kompaniyalar uchun 

qulay investitsiya muhitini yaratish. 

Shuningdek,  raqobatbardosh turistik 

mahsulotni yaratish uchun davlat 

taʼsirini kuchaytirish maqsadga 

muvofiqdir. 

2-rasm.  

 

 

 

 

 

 

 

 

 

 

 

 

 

 

 

2-rasm. Hududiy turizm salohiyatini boshqarish mexanizmining asosiy 

elementlari 

Хулоса. Hududiy turizmni 

rivojlantirish muammolari 

sayyohlarning doimiy ravishda oʻzgarib 

turadigan va doimiy ravishda ortib 

borayotgan ehtiyojlarini qondirish, 

hududlarda mavjud boʻlgan cheklangan 

Hududiy turizm salohiyatini boshqarish mexanizmining 

elementlari 

Vositalar 

Soliq siyosati, normativ-huquqiy bazani ishlab chiqish va turistik rivojlanish sohasini uslubiy taʼminlash. 

Marketing tadqiqotlari va monitoringi, turizm statistikasini ishlab chiqish. 

Investitsiyalar oqimini ragʼbatlantirish, mahalliy iqtisodiyotga investitsiyalarning oʻsishini taʼminlash. 

Hududiy infratuzilma va xizmatlarni rivojlantirish va modernizatsiya qilishni ragʻbatlantirish: 

mehmonxonalar, restoranlar va boshqalar. 

 Sayyohlar va mahalliy aholi foydalanishi uchun dam olish maskanlarini yaratish 

 Kadrlar tayyorlash va malakasini oshirishni taʼminlash 

Hududlarda turizm sohasida va tegishli sohalarda bandlikni oshirish va ish oʻrinlarini yaratishga koʻmaklashish. 

Davlat tomonidan qoʼllab-quvvatlash Nodavlat (xususiy) sektori tomonidan  

qoʻllab-quvvatlash 

resurslar bilan taʼminlash va hududlarga  

ruxsat etilgan antropogen va rekreatsion 

yukning meʼyoriy qiymatlari oʻrtasidagi 

qarama-qarshiliklarga asoslanadi. Shu 

nuqtai nazardan, turizm sohasini ilmiy 

qoʻllab-quvvatlash, natijaga 

yoʻnaltirilgan huquqiy – meʼyorlarni 

ishlab chiqish, resurslar salohiyatini 

oshirish, turistik ehtiyojlarni qondirish 

imkoniyatlarini oshirish, hududiy turizm 

salohiyatidan samarali foydalanishni 

kengaytirish, yaʼni hududlarda ilgari 

foydalanilmagan turizmni rivojlantirish 

resurslaridan foydalanishni yoʻlga 

qoʻyish, turizmni strategik rivojlantirish, 

shuningdek zarur reklama va axborot 

resurslari bilan taʼminlash va turistik 

mahsulotlarni ichki va tashqi bozorlarda 

ilgari surishning zamonaviy usullarini 

joriy etish maqsadga muvofiq. Bu esa 

oʻz navbatida hududiy turizm 

salohiyatini boshqarish mexanizmlarini 

takomillashtirishni taqozo qiladi.  

